
Penggunaan vape dalam kalangan rakyat Malaysia
Abstrak
Penulisan ini ditulis untuk memberi kesedaran kepada masyarakat tentang penggunaan vape,mengkaji punca, risiko dan sumbangan kepada masyarakat. Vape mengandungi Nikotin, Propylene Glycol, Vegetable Glycerin dan bahan perisa dan pewarna yang boleh membahayakan kesihatan. Nikotin boleh mengakibatkan ketagihan kepada pengguna, Propylene Glycol pula boleh menyebabkan kanser paru-paru. Kajian mendapati bahawa 83 peratus rakyat Malaysia menganggap bahawa vape merupakan alternatif kepada rokok. Selain itu, kajian di Amerika Syarikat mendapati  bahawa 64.3% pelajar menghisap vape selama 6 bulan dan seterusnya menjadi penagih nikotin yang tegar. (Siakap Keli, 2019)
Pengenalan
Penggunaan vape di kalangan rakyat Malaysia amatlah membimbangkan . Vape yang juga merupakan rokok elektronik semakin mendapat sambutan terutamanya di Malaysia. Hal ini kerana kita dapat melihat bahawa di merata-rata tempat terdapat sahaja remaja malah kanak-kanak juga mengunakan vape. Apabila ditanya dan disoal, mereka menjawab bahawa ia tidak mempunyai sebarang bahaya dan selamat digunakan. Malah mereka ada yang menjawab bahawa ini seperti pengganti kepada rokok. Benarkah dakwaan mereka ini?
Perbincangan isu semasa
Berdasarkan Falsafah Pendidikan Negara , negara sedang berusaha untuk melahirkan rakyat Malaysia yang berakhlak mulia. Oleh itu, penggunaan vape dan falsafah negara agak bertentangan antara satu sama lain. Hal ini kerana untuk menjadi seorang yang berakhlak mulia . Kita perlulah mempunyai usaha untuk menjauhi perkara-perkara yang tidak baik seperti menggunakan vape. Jadi dalam penulisan saya kali ini, saya akan mengupas lebih lanjut tentang penggunaan vape di dalam kalangan Malaysia. Selain itu, perkara ini juga membimbangkan negara kerana ia juga bertentangan dengan Pelan Strategik Kebangsaan Bagi Kawalan Tembakau 2015-2020 untuk Malaysia mencapai negara bebas tembakau pada tahun 2045. (Harian Metro, 2019)
Secara faktanya , vape mempunyai kandungan nikotin yang tinggi yang boleh menyebabkan ketagihan pada masa akan datang. Selain itu, ini sedikit sebanyak mendorong kepada perkara-perkara yang membimbangkan seperti ketagihan menghisap gam. (Lin, 2015)
Punca
Sebenarnya, apakah punca kepada penggunaan vape di Malaysia ini. Punca-puncanya ialah keinginan remaja itu ingin mencuba sesuatu yang baharu lebih-lebih lagi mendengar dan membaca bahawa vape ini kononnya tidak membawa sebarang bahaya.Malah ia datang dengan pelbagai perisa buah-buahan seperti anggur.  Kita sedia maklum bahawa sifat remaja kini yang gemar akan benda baharu dengan dorongan rakan sebaya. Mereka mudah terjebak dan seterusnya menyebabkan ketagihan . Ini dikatakan sebagai pengaruh rakan sebaya.
Selain itu, ketidakpandaian menguruskan stres juga menyumbang kepada penggunaan vape. Hal ini kerana dengan pelbagai masalah dengan keluarga mendorong kepada stres yang berpanjangan. Sudah tentu kita sebagai manusia mempunyai stres masing-masing. Jadi kita perlulah bijak dalam menguruskan stres kita. Stres boleh didefinisikan sebagai keadaan seseorang itu mengalami ketidakstabilan samaada fizikal ataupun mental. Golongan mereka ini kurang berpengetahuan tentang pengurusan stress dan dengan desakan rakan mereka. Mereka pun mencuba mengunakan vape. Ini mungkin akan mendatangkan kesan yang menyeronokan pada awalnya tetapi ia akan memakan diri pada masa akan datang. 
Di samping itu, punca masyarakat sekarang menggunakan vape adalah kerana mereka menganggap vape sebagai pengganti kepada rokok. Hal ini tidak benar sama sekali kerana kandungan nikotin dalam kedua-dua rokok dan vape adalah amatlah tinggi. Hal ini hanya andaian semata-mata untuk menutup fakta yang sebenarnya. Malah vape juga membawa kesan yang lebih memudaratkan seperti jangkitan penyakit Evali. Menurut kajian, penyakit Evali adalah sesuatu penyakit yang baharu akibat penggunaan vape yang berterusan. (jenius, 2019) 
Kesan
Kesan penggunaan vape pada diri sendiri ialah vape sudah tentu akan merosakkan kesihatan dan mental kita. Hal ini kerana kandungan nikotin dalam vape itu sendiri adalah sangat tinggi. (Kassim, 2020) Selain itu, nikotin boleh menyebabkan pembekuan darah dan boleh menyerap masuk ke dalam plasenta ibu mengandung dan akan mengganggu proses perkembangan bayi di dalam kandungan seseorang kandungan ibu. 
Kesan kepada keluarga ialah ada sesetengah ahli keluarga tidak suka bau-bau asap vape walaupun kini terdapat bau-bau buah-buahan yang wangi. Hal ini secara tidak langsung akan membangkitkan kemarahan ahli keluarga. Dan ini akan mengakibatkan pergaduhan yang lebih teruk. Di samping itu, penggunaan vape juga boleh melemahkan imunisasi badan tambahan pula kini dengan adanya virus Covid-19 , maka lebih mudahlah untuk seorang pengguna vape untuk dijangkiti. Selain itu, vape itu sendiri mudah meletup kerana ia menggunakan bateri untuk berfungsi. Selain itu , kesan kepada masyarakat ialah masyarakat akan memandang serong terhadap individu-individu yang menggunakan vape. Hal ini kerana pandangan masyarakat itu sendiri yang menganggap bahawa vape serta rokok merupakan tabiat yang tidak baik. Kesan kepada negara pula, sudah tentu orang luar negara akan memandang serong kerana tabiat ini walaupun kini Malaysia sudah maju dan terkenal di seluruh dunia. Selain itu, Malaysia juga akan gagal menjadi sebuah negara yang sihat rakyatnya. Hal ini sudah tentu membimbangkan kerana dengan hal ini kita gagal untuk berdaya saing dengan negara-negara maju di luar sana. Hal ini juga sukar untuk membangunkan atlet-atlet yang sihat belaka untuk bertanding dalam sukan olimpik.
Langkah-langkah 
Langkah-langkah yang perlu diaplikasikan dalam menangani masalah ini ialah kesedaran perlu diwujudkan lebih-lebih lagi pada usia yang muda. Sebagai contoh, pihak sekolah boleh mengadakan lebih banyak kempen kesedaran penggunaan vape . taklimat-taklimat dan pertandingan yang lebih banyak perlu diadakan supaya para pelajar dapat belajar sesuatu dan sudah tentu ia akan menjadi sesuatu perkara yang menyeronokkan. Di samping itu, individu-individu yang belum atau sedang terlibat boleh menjalankan senaman di taman pada waktu petang . Hal ini kerana vape sudah tentu akan memudaratkan kesihatan . Oleh itu, kita boleh melakukan senaman seperti berjoging atau melakukan senaman angkat berat di gimnasium. Selain itu, pihak kerajaan boleh menetapkan kawalan harga terhadap vape . Hal ini kerana apabila harga sesuatu barang itu meningkat, sudah tentu kurang pelanggan untuk membeli. Kerajaan juga boleh menguatkuasakan undang-undang. Undang-undang seperti sesiapa yang berumur 18 tahun tidak boleh menggunakan vape dan penggunaan vape di tempat awam boleh dikenakan denda atau penjara . Hal ini akan meningkatkan lagi kesedaran tentang vape. Jadi secara keseluruhannya, seseorang itu perlulah bijak dalam memilih keputusan. Seseorang itu perlulah menyibukkan dirinya dengan melakukan perkara-perkara yang berfaedah seperti berjoging, mengikuti program ilmu , mengikuti program sukarela dan sebagainya.
Kesimpulan
Secara kesimpulannya, penggunaan vape adalah sangat merbahaya kepada kesihatan seseorang itu. Kesannya tidak akan dilihat sekarang, tetapi kesannya akan dilihat pada masa akan datang dimana kesannya akan menjadi lebih teruk. Segala langkah berjaga-jaga perlulah dilaksanakan dengan kadar segera supaya kita dapat membendung perkara-perkara yang tidak diingini pada masa hadapan. Kita perlu tahu bahawa vape ini ialah kehendak dan bukannya keperluan . Oleh itu, kita tidak perlu membazir dalam sesuatu yang merugikan. Vape juga merupakan salah satu langkah dalam penggunaan dadah. Selain itu, kita juga tahu bahawa penggunaan vape juga merupakan sesuatu kematian yang boleh dielakkan. Juga ingin diingatkan bahawa vape bukan pengganti kepada rokok .Hal ini kerana kandungan nikotin dalam vape adalah sama banyak dengan di dalam rokok. 

